
Incumbensa Schneider concernent il pajament automatic da la reducziun individuala da las premias

Tenor il rapport final «Efficacitad da la reducziun da las premias — monitoring 2020» da I'Uffizi federal da sanadad publica
(UFSP) dal matg 2022 erueschan set chantuns automaticamain per tut ils pajataglias, sch'els han il dretg da la RIP sin fundament
da lur datas fiscalas. 17 chantuns infurmeschan individualmain las persunas che han potenzialmain quest dretg e tramettan ad
ellas in formular da dumonda. Tranter quels é er il chantun Grischun.

Per bleras persunas ési in grond obstachel d'emplenir e da trametter la dumonda entaifer il termin prescrit, uschia ch'ellas vegnan
facticamain exclusas da la retratga da la reducziun da las premias. Ma per il solit han savens gist questas persunas il pli da
basegn ina distgargia finanziala en furma da reducziuns da las premias. Persunas che adempleschan ils criteris chantunals per
ina reducziun da las premias, han in dretg legitim sin ina contribuziun a la reducziun da las premias. Per questas persunas na
duessi dar nagins obstachels nunnecessaris per survegnir ils agids finanzials che cumpetan ad ellas.

Per la gronda part dals chantuns n'ési nagin problem d'eruir automaticamain il dretg sin reducziun da las premias sin basa da las
datas fiscalas. Sch'il detur nunnecessari sur ina dumonda vegniss aboli, reduciss quai la lavur birocratica tant per las persunas
assicuradas sco er per ils chantuns.

Las sutsegnadras ed ils sutsegnaders incumbenseschan perquai la Regenza d'elavurar ina proposta, co che la reducziun indivi-
duala da las premias (RIP) po vegnir pajada automaticamain en I'avegnir. Ina renunzia voluntara duai esser pussaivla er vinavant.

Cuira, ils 12 da zercladur 2024

Schneider, Rutishauser, Natter, Atanes, Bachmann, Bardill, Baselgia, Beeli, Berther, Biert, Binkert, Bischof, Bisculm Jorg,
Bleuler-Jenny, Bundi, Caluori, Collenberg, Crameri, Danuser (Cuira), Das, Degiacomi, Derungs, Dietrich, Epp, Furger,
Gansner, Gredig, Hoch, Horrer, Jochum, Kaiser, Kocher, Kohler, Laim, Lamprecht, Loepfe, Messmer-Blumer, Michael (Donat),
Michael (Castasegna), Miiller, Nicolay, Preisig, Rageth, Rettich, Righetti, Rusch Nigg, Sax, Spagnolatti, Tanner, Ulber, Walser,
Wilhelm, Zanetti (Landquart), Zindel



